
				এই পাতাটির মুদ্রণ সংশোধন করা প্রয়োজন। 
थांबैौ i 43వ
সম্পূর্ণ অাপন করে নিয়েছেন। জাভানিদের নাচ গান শিল্প ইতিহাস প্রভৃতিকে বাচিয়ে রাখবার জন্তে র্তার একান্ত স্বত্ব। এই সমস্ত আলোচনার জন্তে জাভা সোসাইটি’ বলে একটি সভা স্থাপিত হয়েছে, তারই পরিচালনার জন্তে এর সমস্ত সময় ও চেষ্টা নিযুক্ত । আমার বর্ণনা থেকে বুঝবে, এই সরল আত্মত্যাগী মাহবটিকে আমরা ভালোবেসেছি।
বোরোবুদ্ধরের উদ্দেশে যে কবিতা লিখেছি সেটি অন্ত পাতায় তোমাদের জন্তে কপি করে পাঠানো গেল। ইতি ২৬ সেপ্টেম্বর ১৯২৭২
ఏఏ ,
বাঙুণ্ড। জাভা कलTांनैौब्रांश
মীরা, এখানকার স্বা-কিছু দেখবার ভা শেষ করেছি। যোগ্য থেকে গিয়েছিলুম বোরোবুহুরে ; সেখানে একরান্ত্ৰি কাটিয়ে এলুম।
প্রথমে দেখলুম, মুণ্ডুঙ বলে এক জায়গায় একটি ছোটাে মন্দির। ভেঙেচুরে পড়ছিল, সেটাকে এখানকার গবর্মেন্ট সারিয়ে নিয়েছে । গড়নটি বেশ লাগল দেখতে । ভিতরে বুদ্ধের তিন ভাবের তিন বিরাট মূতি। স্তব্ধ হয়ে দাড়িয়ে দেখলেম । মনের ভিতরে কেমন একটা বেদনা বোধ হয় । একদিন অনেক মাচুষে মিলে এই মন্দির, এই মূতি, তৈরি করে তুলছিল। সে কত কোলাহল, কত আয়োজন, তার সঙ্গে সঙ্গে ছিল মানুষের প্রাণ। এই প্রকাগু পাথরের প্রতিমা ষেদিন পাহাড়ের উপর তোলা হচ্ছিল সেদিন এই গাছপালার মধ্যে এই সূর্যালোকে উজ্জল আকাশের নীচে মানুষের বিপুল একটা প্রয়াস সজীবভাবে এইখানে তরঙ্গিত। পৃথিবীতে সেদিন খবর-চালাচালি ছিল না ; এই ছোটো দ্বীপটির মধ্যে ষে প্রবল ইচ্ছা আপন কীর্তিরচনায় প্রবৃত্ত, সমুত্র পার হয়ে তার সংবাদ আর কোথাও পৌছয় নি। কলকাতার ময়দানের ধারে যখন ভিক্টোরিয়া মেমোরিয়াল তৈরি হচ্ছিল তার কোলাহল পৃথিবীর সকল সমূত্রের কূলে কুলে বিস্তীর্ণ হয়েছিল।
নিশ্চয় দীর্ঘকাল লেগেছিল এই মন্দির তৈরি হতে ; কোনো-একজন মানুষের আয়ুর মধ্যে এর স্বাক্টর সীমা ছিল না। এই মন্দিরকে তৈরি করে তোলবার জন্তে
১ ৰোয়োকুর। পরিশেষ কাব্যে সংকলিত। ১৫শ খণ্ড রবীক্স-রচনাবলী দ্রষ্টব্য। ২ খ্ৰীমতী প্রতিম। দেৰীকে লিখিত । * *

